Ա Մ Փ Ո Փ Ա Թ Ե Ր Թ
«ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	2.
	3.
	4.

	ՀՀ ֆինանսների 
նախարարի՝

21.01.2019թ. 
թիվ 01/9-3/590-19 գրություն

	1. Նախագծում առաջարկում ենք սահմանել՝ վերջինիս հավելվածով նախատեսված գույքի (կետ 1-ին, 121-րդ, 122-րդ և այլն) հանձնման-ընդունման աշխատանքների կատարումը, գույքի հաշվառումից հանելու և պետական գրանցման (հաշվառման) հետ կապված ծախսերն ում միջոցների հաշվին են իրականացվելու: 

2. Հաշվի առնելով, որ ՀՀ կառավարության կողմից հանձնարարականը տրվում է պետական կառավարման համակարգի մարմինների ղեկավարներին՝ առաջարկում ենք Նախագծի 2-րդ կետում կոմիտեի նախագահ Նարեկ Բաբայանին և ու ղեկավար Գեորգի Ավետիսյանի բառերը համապատասխանաբար փոխարինել կոմիտեի նախագահին՝ և ղեկավարի բառերով:
	1.Առաջարկությունն ընդունվել է:
2. Առաջարկությունն ընդունվել է:
	1.Նախագծում կատարվել է համապատասխան լրացում:
2.Նախագծում կատարվել է համապատասխան փոփոխություն:



	ՀՀ տնտեսական զարգացման և ներդրումների նախարարի` 
31.01.2019թ.

թիվ 01/544-19 

գրություն
	1. Նախագծի նախաբանում անհրաժեշտ է հղում կատարել նաև «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ և 7-րդ մասերին։
2. Նախագծի 2-րդ կետում ՀՀ տնտեսական զարգացման և ներդրումների նախարարության պետական գույքի կառավարման կիմիտեի անվանումը նշելու անհրաժեշտություն չկա, քանի որ գույքն ամրացված չէ Պետական գույքի կառավարման կոմիտեին, որի հետ կապված առաջարկում եմ գույքի հանձնման-ընդունման աշխատանքներն իրականացնել գույքը տնօրինող գերատեսչության կողմից, ինչպես նաև նշված կետից հանել գերատեսչությունների ղեկավարների անունները:
	1.Առաջարկությունն ընդունվել է մասամբ, քանի որ «Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ մասը վերաբերում է ոչ թե գույքը հանձնելուն, այլ հետ վերցնելուն:

2. Առաջարկությունն ընդունվել է:
	1. Նախագծի նախաբանը լրացվել է 5-րդ հոդվածի 5-րդ բառերով:
2. Նախագծում կատարվել է համապատասխան փոփոխություն:


	ՀՀ արդարադատության նախարարի՝
11.02.2019թ.

թիվ 01/14/2574-19 գրություն
	    «Գույք հանձնելու մասին» Հայաստանի Հանրապետության կառավարության որոշման նախագծի 2-րդ կետում «եռամսյա» բառից առաջ անհրաժեշտ է լրացնել «սույն որոշումն ուժի մեջ մտնելուց հետո» բառերը:
	Առաջարկությունն ընդունվել է:
	Նախագծի 2-րդ կետը «եռամսյա» բառից առաջ լրացվել է «սույն որոշումն ուժի մեջ մտնելուց հետո» բառերով:

	ՀՀ գյուղանտնեսության նախարարի առաջին տեղակալի՝
28.02.2019թ.

թիվ ԳԳ/ԱՇ/913-19 գրություն
	Առաջարկություններ և առարկություններ չկան:
	
	

	ՀՀ անշարժ գույքի կադաստրի կոմիտեի ղեկավարի՝
28.02.2019թ.

թիվ ՍՊ/1629-19 գրություն
	   Նախագծի հավելվածի 1-ին կետում «շենք՝» բառից հետո լրացնել «շենքի վերաբերյալ նույնականացման տվյալները (հասցեն)» բառերը:
	Առաջարկությունն ընդունվել է:
	Նախագծի հավելվածի 1-ին կետը «շենք՝» բառից հետո լրացվել է «շենքի վերաբերյալ նույնականացման տվյալները (հասցեն)» բառերով:

	ՀՀ տնտեսական զարգացման և ներդրումների նախարարի՝
11.03.2019թ.

  թիվ 01/1829-19 գրության
	Նախագծի նախաբանում անհրաժեշտ է հղում կատարել նաև Կառավարչական իրավահարաբերությունների կարգավորման մասին ՀՀ օրենքի 5-րդ հոդվածի 7-րդ մասին, ինչպես նաև նախագծի վերնագիրը համապատասխանեցնել նախագծի բովանդակությանը։
	Առաջարկությունը չի ընդունվել, քանի որ Կառավարչական իրավահարաբերությունների կարգավորման մասին ՀՀ օրենքի 5-րդ հոդվածի 7-րդ մասի համաձայն՝ սույն օրենքով սահմանված կառավարման լիազորություն ունեցող սահմանադրական մարմինը, պաշտոնատար անձն իրավունք ունեն հետ վերցնելու պետական մարմնին, ենթակա պետական մարմնին հանձնված գույքը: Օրենքի 5-րդ հոդվածի 6-րդ մասի համաձայն՝ պետական մարմնի գույքը հանձնվում է իրավական ակտին համապատասխան, որը Կառավարության սահմանած կարգով հաշվառվում է նրա հաշվեկշռում: Իսկ նախագծով Սննդամթերքի անվտանգության տեսչական մարմնին հանձնվող գույքը իրավական ակտով որևէ պետական մարմնի հանձնված և նրա հաշվեկշռում հաշվառված չէ: Նախագծի վերնագիրը համապատասխանում է  նախագծի բովանդակությանը։
	Նախագծում փոփոխություն չի կատարվել:


